
DONOSTIAN dago Artefactory, hormetako
artea eta diseinua latzen dituen enpresa. Uni-
bertsitatean elkar ezagututako hiru gaztek
sortu zuten duela bi urte, eta orduz geroztik,
hainbat proiektu gauzatu dituzte. Hiru sor-
tzaileetako bat den Martin Unzuetak azaldu
digunez, irudi ugari sortu dute denbora tarte
horretan; jatetxe, udaletxe, gimnasio, haur-
tzaindegi, komertzio txiki eta beste dituzte
bezeroen artean.

Proiektu berrienetakoa Deban gauzatu
dute. Euskal Herriko horma-irudirik handie-
na da, 28 metro luze baititu eta 500m²-ko
azalera. “Gainera, herriaren sarreran eta hon-
dartzaren ondoan dagoenez, are eta ikusga-
rriagoa da” dio Unzuetak. Aurretik hainbat
lan egin dituzte. Esate baterako, Pedro Subi-
janaren Akellarre jatetxean, Kutxan, Beffea-
ter enpresak eskatuta, Urbil merkataritza zen-
troan, Sr. Goldwin, Deba eta Segurako

Horma-irudien bidez, 
kalea eraldatzen

ARTEFACTORY

Artefactory muralgintza enpresa duela bi urte sortu zuten hiru gaztek, eta denbora tarte
horretan munduko 18 hiritako 2.100 m2 eraldatu dituzte, 100 horma-irudiren bidez, besteak

beste Madril, Bombay eta Shanghai hirietan. Duela gutxi Euskal Herrian dagoen obrarik
handiena sortu dute Deban, 500 m2 eta 28 metroko altuera duen horma-irudia.

| MYRIAM GARZIA |

Artefactorykoek egindako horma-irudi bat, Indian.

herrietan egindakoak...: “Gipuz-
koan egin ditugu gure lan gehie-
nak, bat edo bat Bizkaian, baina
Euskal Herritik kanpo aritzeko
aukera ere izan dugu”. 

Unibertsitateari esker, Txina-
ra eta Indiara joateko aukera
izan zuten, “bertako enpresen
ekosistema ezagutzeko eta gure
proiektuak herrialde horietan
aurrera eramateko. Txinan, eta
batez ere Indian, harrera oso
ona izan dute gure lanek eta
horma-irudi ugari egin ditugu
han”, Unzuetaren hitzetan. Bes-
tetik, publizitate agentziekin lan
egiteko aukera ere izan du Arte-
factoryk. Horren adibide da
Beefeater enpresak eskatuta
osatu duten murala.

Horma hilak, horma biziak
Seguran edota Deban egindako
muralek herri hauen eguneroko
pasaia eraldatu dute. Espazio
publikoak beste dimentsio bat
hartzen du irudi horiei esker, eta
alderantziz, muralak beste esa-
nahi bat du kalean kokatzen
denean. “Gu gehien betetzen
gaituena jendeak gure muraleki-
ko izaten duten jarrera da. Begira
gelditzea, arreta ematea, ondotik
pasatzean irribarre eragitea, lane-
rako edo eskolarako bidea pixka
bat alaitzea, ingurua hobetuz
sentimenduak eta sentsazio onak
sortzea”, dio Artefactoryko
kideak. “Gure lanak kalean har-
tzen du zentzu betea. Partikula-
rrentzat lan ugari egin dugu, eta
etxean edo lantokian sentsazio
hori sorraraztea izugarria da, baina lan hauek
kalean beste dimentsio bat hartzen dute”.

Neurri handiko proiektuok duten zailtasu-
nez galdegin diogu Artefactoryko Martin
Unzuetari: “Lan bakoitzak bere gauzak ditu.
Debako kasuan adibidez, margotu genuen
edifizioaren kontra beste edifizio bat zegoen,
baina eraitsi eta fatxada airean gelditu zen.
Pareta, beraz, oso egoera txarrean zegoen,
poliuretanoz estalita eta guztiz malkartsua.
Pareta egokitzea izan zen zailtasun handiene-
tariko bat. Mural handien alderik garrantzi-
tsuena marrazkia ondo enkoadratzea eta
dimentsioak ondo hartzea da. Izan ere, erra-
zagoa da metroko xehetasunak egitea, mili-
metrokoak baino”.

Gazteak izanagatik ere, Artefactoryko
margolariek 20 urteko esperientzia dute

horma-irudi eta graffititan. “Mota guztietako
estiloak egiteko gai gara. Hala ere, kasu gehie-
netan bere gogoa adierazten digu bezeroak
eta horren arabera egiten dugu diseinua.
Gure ustean hoberena zer izan daitekeen
aholkatzen saiatzen gara, zein kolore erabili,
zein estilo… diseinua bezeroarekin batera
birsortzen dugu”, azaldu du Unzuetak.

Hala ere, hormak margozteak hainbat
aurreiritziren aurka aritzea dakar, Artefac-
toryko kidearen ustez: “Graffitiarekin lan
egiteak konnotazio negatibo ugari izan
ditzake oraindik ere. Hala ere, joera kons-
truktiborik ere bada, aldeko
kontzientzia sortzen ari da eta
arte modu hori gero eta gehiago
ezagutu eta baloratzen dela esan-
go nuke”. n

Surfing Deba, Debako hondartzan.

Iñaki tabernako horma-irudia, Donostian.


